Norsk – ny læreplan
Høyringsutkastet fører vidare dei sentrale elementa frå utkastet som læreplangruppa la fram i desember 2004. Norskplanen har fire hovudområde:

· lytte og tale

· lese og skrive

· språk og kultur i endring

· samansette tekstar

Den siste av dei er ny i høve til tidlegare planar. Dette hovudområdet byggjer på eit utvida tekstomgrep, og handlar om at elevane skal orientere seg i den store mengda av tekstar som er sette saman av skrift, lyd og bilde – frå musikkvideoar og spelefilm til dikt og skodespel.

Hovudveikskapen ved planen er at den ikkje har rom for dei affektive måla – og dermed femner ikkje planen om heile norskfaget. Men berre om dei delane av faget som er målbare, formulert i meistringsmål. Retningslinene for planarbeidet slår fast at det er slik det skal vere. Dermed vert dei estetiske sidene ved norskfaget – og andre kunstfag –  nærast usynlege.

Eit anna brot med den førre planen er dette framleget byggjer på eit refleksivt-retorisk danningssyn, ikkje på ein nasjonalt og innhaldsbestemt (som set opp lister over litterære verk som skal lesast av alle, ma).

Dei nye læreplanane skal ikkje seie noko om innhald og metode, begge deler vert lærars og klassers ansvar. Slik sett kan planen lesast som ei attreising av den profesjonelle fag-læraren.

